
Врз основа на член 17 став 3 и 7 од Законот за вработените во јавниот сектор („Службен весник на РМ бр. 27/01, 199/14 и 27/16), член 57 став 4 од Законот за локалната самоуправа („Службен весник на РМ“ бр. 05/02) и член 25 став 1 точка 26 од Статутот на Општина Богданци („Службен гласник на Општина Богданци“ бр.04/05, 04/11 и 04/15), Советот на Општина Богданци на седницата одржана на 27.12.2017 година, донесе

О Д Л У К А
за измена и дополнување  на Одлуката за организацијата, делокругот
 и начинот на извршување на задачите на општинската 
администрација на Општина Богданци 
Член 1


Во Одлуката за организацијата, делокругот и начинот на извршување на задачите на општинската администрација на Општина Богданци бр. 08-871/3 од 29.04.2015 година („Службен гласник на Општина Богданци“ бр. 07/15) членот 7 се менува и гласи:
„Член 7
1. Одделение за човечки ресурси и поддршка на Градоначалникот;

2. Одделение за правни и општи работи;

3. Одделение за финансиски прашања;

4. Оддление за локален економски развој;

5. Одделение за урбанизам, комунални дејности и заштита на животната средина.“
Член 2


Членот 8 се менува и гласи:
„Член 8
Одделението за човечки ресурси и поддршка на Градоначалникот ги врши работите што се однесуваат на:

· принципот на постојано усовршување на јавната администрација;

· обезбедува координација на управување со процеси и човечки ресурси, стручно усовршување, едукација, тренинг-обука на вработените во општинската администарција;

· координација на процесот на оценување на државните службеници;

· подготвување на одлуката за организацијата, делокругот и начинот на извршување на работите на општинската администрација, Правилникот за систематизација на работните места во општинската администрација, како и измените и дополнувања на овие акти;

· спроведување на политиката за управување со човечки ресурси во органот;

· подготовка на Годишен план за вработување во институцијата;

· вработување и мобилност во државната служба;

· работни односи;
· остварување соработка со Министерството за информатичко општество и администарција и Агенцијата за администрација;

· техничка поддршка на Градоначалникот;

· организира приеми  кај Градоначалникот;

· води евиденција за службени патувања во земјата и странство и

· други работи утврдени со закон и други прописи, статутот и актите на Советот и Градоначалникот на општината.“.

Член 3


По членот 8, се додава нов член 8-а кој гласи:

„Член 8-а

Одделението за правни и општи работи ги врши работите што се однесуваат на:

· приготвување и поднесување на материјали и списи за судски постапки во кои општината е тужител и тужен;

· примената на законите, подзаконските акти и други прописи од областа на јавните набавки;
· подготвување на постапка за решавање во управни спорови;

· водење на управни постапки;

· подготвување на актите на Градоначалникот и Совет;

· ракување и чување на документи на општината до нивното уништување, односно предавање на Државниот архив на РМ;


· канцелариско и архивско работење;

· заштита и одржување на  зградата на органите на општината и другиот имот;

· други работи утврдени со закон и други прописи, статутот и актите на Советот и Градоначалникот на општината.“.
Член 4

Членот 9 се менува и гласи:

„Член 9


Одделението за финансиски прашања врши работите кои се однесуваат на:

· следење и примена на законите и подзаконските акти од областа на буџетското и материјално - финансиското работење;
· управување, следење и контрола на состојбата и движењето на средствата и изворите на средствата на субјектот утврдени со буџетот;
· подготвување, извршување и известување за извршувањето на буџетот засубјектот;
· подготовка на стратешкиот план на субјект;
· измена и дополнување на буџетот и стратешкиот план на субјектот;
· контрола на подготовката и извршувањето на буџетот;
· изготвувањето на финансиски план за извршувањето на буџетот (месечен,квартален и годишен) за субјектот, органите во состав и единките корисници на субјектот;
· следењето на остварувањето на приходите и извршувањето на трошоците на субјектот;
· сметководствено евидентирање за извршувањето на буџетот и подготвување на годишна сметка;
· благајничко работење;
· подготовка, примање, ликвидирање и контрола на сметководствената документација;
· пресметувањето и исплатата на платите на вработените во субјектот;

· врши администрирање на приходи-даноци, такси и други надоместоци кои се во надлежност на општината;

· културата, спортот и рекреацијата, социјалната заштита и заштитата на децата, образованието, здравствената заштита согласно Законот за локалната самоуправа;
· други работи утврдени со закон и други прописи, статутот и актите на Советот и Градоначалникот на општината.“.
Член 5

Членот 12 се брише.
Член 6

Оваа Одлука влегува во сила со денот на објавувањето во „Службен гласник на Општина Богданци“, а ќе се применува по добиената согласност од Министерство за информатичко општество и администрација.

Бр. 08-1983/24                                                                          Претседател 

27.12.2017 год.                                                     на Советот на Општина Богданци

Богданци                                                                             Драгица Ѓавочанова

